Sona

Kapas akom
I. Iten ei puk: Sona, pun mine a mak lon, pisin
pworausan. Wewen ei it Sona: Lisom
I1. Chon makei ei puk: Sona
ITI. Itelapemongen ei puk: Kot a pwaéri an tong
ngeni chon liikiin Israel, usun chok an tongei

chon Israel. . .
IV. Kapas aiichean ei puk: Aramasen eu telin-

imwen chon liikiin Israel mi fokun watte ra
ekieksefidl o kul ngeni Kot pokiten dn ewe

soufos Sona afalafal ngeniir.

V. Masouen ei puk Sona: Ei puk a sokofesen
seni ekewe puken soufos lon Paipel. Lon ei
puk a mak pworausen ewe soufos Sona mi
aleasolap ngeni mine Kot a akiino ngeni. Kot
a iireni Sona pwe epwe feila Ninifa samolun

telinimwen ewe mwiin Asiria mi fokun watte.
Ewe mwiin Asiria a fokun oput ewe mwiin Is-

rael. Nge Sona esap mochen feila Ninifa o fori
mine Kot a akiin6é ngeni, pun a mefi pwe Kot
esap apwoniieta an ekiekin ataela ewe telin-

imw._ Miirin fisin ekoch mettoch mi amwarar
ngeni Sona, Sona a asopwisekin aleasochis

ngeni Kot. Nge lesopolan a amwiiniimwiiniila,
lupwen esap fis ewe feiengau a afalafal usun.
Lon ei puk sa kiina usun epilolen &n Kot
nemenem won unusen forian meinisin. Nge
mine a kon lap seni ei, pwe Kot a eéni tong o
im6iimOch, amochen amusala tipisin chokewe

mi oput néiin aramas o amanaueer, lap seni
an epwe apwiingiiiir o aroserela.
VI. Tettelin masouen ei puk:
Kot a akiin0u Sona, nge Sona a aleasolap ngeni
1.1-17
Sona a ekieksefdl o ngasala 2.1-10

Sona a aronga usun feiengauen Ninifa 3.1-10
Kot a edni imdUmoch ngeni chon Ninifa 4.1-11

Sona a aleasolap ngeni Kot
1.1-17
1Iwe, lon eu rdn ewe Samol mi Lapalap a ka-
pas ngeni Sona ndolin Amittai we mwén o Ureni,
@ 2 “Kopwe Utd o feila Ninifa ewe telinimw mi
lapalap, pwe kopwe apwiingli aramasan, pun ua
kiina ar f6for mi fokun ngau.” 3 Iwe, Sona a 1t4,
nge esap feila Ninifa, pwe a si seni fan mesen
ewe Samol mi Lapalap. A feila Joppa, nge ikenan
a kiina efoch sip epwe sai ngeni Tarsis *. Iwe, a
mondtiu liwinin an sai won ewe sip pwe epwe fiti
tori Tarsis, pun a mochen si seni fin mesen ewe
Samol mi Lapalap.
4Nge ewe Samol mi Lapalap a tinato eu asepwal
mi pochOkil won matau. Iwe, ewe sip a arap ngeni
an epwe ta ren watten ewe molimo6l. > Miirin

ekewe sédla ra fokun niuokus o kori koten en me
fantan pwe repwe alisiir. Iwe, ra pwal aturala

leset littenen war we sip, pwe epwe panatd. Nge
Sona a totiu lef6on ewe sip, a konola o anutochou.
6 Twe, ewe poli a totiu ren, a fonglini 0 apasa,
“Pwota ka anutochou? Kopwe pwata o kori koten

% 1:1: 2.King 14.25 * 1:3: Tarsis eu telinimw lon Spain

fantiom pwe epwe alisikich. Eli epwe tongeekich
pwe sisap feiengau.”

7 Miirin, ekewe séla ra kapasfengen lefiler, “Ou
etto, sipwe asisil pwe sipwe silei i6 leich a atoto
woch ei feiengau.” Nge lupwen ra asisil, a
pwéa pwe Sona. 8Iwe, ra aisini, “Kopwe pwadri
ngenikem met popun a torikich ei feiengau? Met
wisom? Ia ka feito me ie? Ifa fantiiom? En re
ia?” 9 Sona a péliieniir, “Ngang eman re Ipru.
Ua fel ngeni ewe Samol mi Lapalap, ewe Koten
lang mi fori matau me fani.” 10 Iwe, Sona a
pwal ureniir pwe a si seni fan mesen ewe Samol
mi Lapalap. Iwe, ekewe sdla ra fokun niuokus o
aisini, “Pwota ka fori ei sokun?” 11 Miirin ra pwal
aisini, “Met aipwe fori ngonuk pwe epwe liala
won matau?” Pun nonoon won matau a fokun
wattela seni me mwan. 12 Iwe, Sona a Ureniir,
“Oupwe aturueitiu leset, mirin epwe liala won
matau. Pun ua silei pwe ei molimol mi watte a
chok feito womi pokitei.” 13 Nge ekewe sdla ra
chok achocho le fatiilei war we sip pwe epwe tori
fanu. Iwe, nge resap fokun pwak ngeni, pun ewe
molimol mi watte a chok aliwiniir. 14 Iei mine ra
sio ngeni ewe Samol mi Lapalap, “Am Samol mi
Lapalap, aia tingor ngonuk, kose mochen kosap
afeiengaua manauem are aipwe angei manauen
atei, nge kosap pwal liwini ngenikem tipisin dm
aipwe afeiengaua eman are esap tipis. Pun en,
Samol mi Lapalap, ka fori mine ka efich.” 15 Miirin
ra angei Sona o aturétiu lematau. Iwe a liiala won

matau. 16 Ren ei ekewe séla ra fokun niuokusiti
ewe Samol mi Lapalap, pwe ra asor ngeni o pwon

pwe repwe angang ngeni. 17 Iwe, ewe Samol mi

Lapalap a akiin6l eman ik mi watte pwe epwe
oromala Sona. Iwe, Sona a nonom lon upwen ewe
ik lon tkikin Glingat rdn me Ulingat pwin. #

2

golng (51 iotekin kilisou
1Twe, Sona a iotek ngeni ewe Samol mi Lapalap

an we Kot me lon upwen ewe ik. A apasa,

2 “Ua kéruk, ai Samol mi Lapalap, lon ai riafo,
iwe, ka atliselingaei.

Ua si6 ngonuk seni lon lenien sotup,

nge ka rongorong mweliei.

3Ka aturueitiu fanilolun lukalapen matau,

sat a pwelifeiliei,

nge no kana ra tekiatd o pwolueila.

4Iwe, Ua ekieki pwe lia potit seni fan mesom.

Ifa usun, tpwe chiien tongeni kiinasefdli imwom

imwenfel? L
5No kana ra pwoliieila pwe lia dchetd ren,

Ua nonom fanilolun matau,
nge irdn lematau ra fitti mokurei.
6 Ua kokotiu tori lepopun chuk kana,

ua tori eu fani asaman ra lokola tori feilfeilachok.
Iwe, nge en, Samol mi Lapalap ai Kot, ka efieita

seni epin fanifan 0 amanauaei.

7Lupwen Ua mefi pwe lipwe le méla,

ua chechemenuk ai Samol mi Lapalap.

Iwe, ai iotek a toruk lon imwom mi pin.

8 Iwe, chokewe mi fel ngeni uluulun antimwaél mi
lomotongau

% 1:17: Mat 12.40

ra likitukela, en ech0k mi tongeni UmoUmoch
ngeniir.

9Nge ngang Upwe koliin kilisou ngonuk,

upwe asor ngonuk o fori mine Ua edni pwon
ngonuk.

Pun en chok, ai Samol mi Lapalap, ka tufichin
angasaei.” 10 Mirin, ewe Samol mi La-
palap a kapas ngeni ewe ik. Iwe, ewe ik a
musdsindtd Sona wilifant.

3

Chon Ninifa ra ekiekseftil
3.1-10

1Iwe, ewe Samol mi Lapalap a kapas ngeni Sona
fan aruuan o uireni, 2 “Kopwe 1itd o feila Ninifa ewe
telinimw mi lapalap, pwe kopwe aronga ngeni
aramasen lon ewe pworaus Ua aiti ngonuk.” 3 Iei
mine Sona a aleasochis ngeni ewe Samol mi La-
palap o feila Ninifa. Iwe, Ninifa eu telinimw mi
fokun watte, pun ukikin toauen ach fetal seni
epek tori epek ulliingat rdn. 4 Iwe, Sona a tolong
lon ewe telinimw tikiikiin fetalin eu réan. Iwe, a
koko, “Mirin faik rédn Ninifa epwe tala.” 5 Iwe,
ekewe chon Ninifa ra liku &n Kot we kapas. Ra
arongafeili pwe aramas meinisin seni ekewe ara-
mas tekia tori ekewe aramas kis repwe echikefel
o ufouf uf seni tuk, pwe asisilen ar ekieksefal. =

6 Nge lupwen ewe pworaus a tori ewe Kkin-
gen Ninifa, a Utd seni an lenien motun king, a
pwilitawu tifan Gfen king o Gf0uf Uf seni tuk, a pwal
mot lon falangen ekkei. 7 Iwe, ewe king a aronga

% 3:5: Mat12.41; Luk 11.32

eu kapasen asilesil ngeni chon Ninifa, “Iei &n ewe
king me noin kewe notiwis allik: Esap wor eman
aramas are man epwe tongeni mongo are Unlmi
och. 8 Nge aramas tori man meinisin repwe Ufouf
uf seni tuk. Aramas meinisin repwe kechii ngeni
Kot fan leidmong. Ewer, eman me eman epwe
likitala an lapalap mi ngau me an f6for esepwiing.
9 Eli Kot epwe siwili an ekiek o likitala an song
mi fokun watte, pwe sisap maéfeiengau?” 10 Iwe,
lupwen Kot a kiina ar ekieksefdl me ar kul seni
fofortir mi ngau, a siwili an ekiek. Esap chien
ngeniir liwinin ar tipis usun a apasa epwe fori.

4

Sona esap efich pwe Kot a edini tim0tiimdch
4.1-11
1 Iwe, lupwen Sona a kiina ei, a oput o song
ren. 2 Mirin a iotek ngeni ewe Samol mi Lapalap
0 apasa, “Ai Samol mi Lapalap, ifa usun, sap iei
usun mine ua apasa pwe kopwe fori, lupwen Ua
chiien nonom won fantei? Iei popun ai suila Tarsis,
pun Ua silei pwe en eman Kot mi imOuimoch o
lukpwetete, ka pwal songomang o tongotam. Iwe,
ua pwal silei pwe ka tipemecheres le siwili om
ekiekin afeiengaua aramas kana. » 3Iei mine, ai
Samol mi Lapalap, Gia fokun tiingor ngonuk pwe
kopwe angei seniei manauei, pun ua efich ai tipwe
madla mwen ai lipwe manau.” * 4 Iwe, ewe Samol
mi Lapalap a aisini Sona, “Ifa usun, mi pwiing om
song?” 5 Iwe, Sona a towu seni ewe telinimw o
feila Otivan. A auietd eu likachoch o mot fan niirin,

% 4:2: Fks34.6 % 4:3: 1King19.4

a witiwit pwe epwe kiina mine epwe fis ngeni ewe

telinimw. _ o
6 Miirin, Kot ewe Samol mi Lapalap a amaérata

efochird, pwe epwe aniirii mokiiren Sona o angasa
seni an weires. Iwe, Sona a fokun pwapwa ren
ewe ird. 7 Iwe, lupwen a t6td mallen ran, Kot a
tinato eman man pwe epwe eni uapwalen ewe
ird, pwe a pwasala o méla. 8 Nge lupwen akkar
a totd, Kot a tinato och asepwdl mi pwichikar
seni Otiu. Iwe, akkar a pwichiti mokiren Sona
pwe a fokun aiengau. Iwe, a tlingor pwe epwe
mala. A pwal apasa, “A miirina ai Upwe méla mwen
ai ipwe manau.” 9 Iwe, Kot a aisini Sona, “Ifa
usun, a pwing om song ren ewe ird?” Nge Sona
a palieni, “Mi pwing ai song, inamwo are Upwe
malalon ai song.” 10 Iwe, ewe Samol mi Lapalap a
ureni, “Ka achika ewe ird, nge kosap angang ngeni,
kosap pwal amadratd. Pun a pusin méritd lon eu
pwin, nge a pwal pwasala lon eu pwin. 11 Nge
ifa usun, ngang Usap achika Ninifa ewe telinimw
mi lapalap, ia a wor ie lap seni ipuku riengerou
aramas resamwo silei lefilen 6ch me ngau, a pwal
wor chomong man lon?”

